
NOTA 

minn: Kumitat tar-Rappreżentanti Permanenti (Parti 1) 

lil: Kunsill 

Nru. dok. preċ.: 6877/19, 6878/19 

Nru dok. Cion: 11510/18 + ADD 1 

Suġġett: Proposta għal DEĊIŻJONI TAL-KUNSILL dwar l-adeżjoni tal-Unjoni 
Ewropea mal-Att ta’ Ġinevra tal-Ftehim ta’ Lisbona dwar id-
Denominazzjonijiet ta’ Oriġini u l-Indikazzjonijiet Ġeografiċi 

- Talba għall-approvazzjoni tal-Parlament Ewropew 
  

1. Fis-27 ta' Lulju 2018, il-Kummissjoni ppreżentat lill-Kunsill proposta għal Deċiżjoni tal-

Kunsill dwar l-adeżjoni tal-Unjoni Ewropea mal-Att ta' Ġinevra tal-Ftehim ta' Lisbona dwar 

id-Denominazzjonijiet ta' Oriġini u l-Indikazzjonijiet Ġeografiċi1 u proposta għal Regolament 

tal-Parlament Ewropew u tal-Kunsill dwar l-azzjoni tal-Unjoni wara l-adeżjoni tagħha mal-

Att ta' Ġinevra tal-Ftehim ta' Lisbona dwar id-Denominazzjonijiet ta' Oriġini u l-

Indikazzjonijiet Ġeografiċi2.  

2. Filwaqt li r-Regolament propost irid jiġi adottat skont il-Proċedura Leġislattiva Ordinarja, id-

Deċiżjoni tal-Kunsill proposta teħtieġ l-approvazzjoni tal-Parlament Ewropew biex tiġi 

adottata.  

                                                 
1  11510/18 + ADD 1 
2  11515/18 + COR1 

3. F'dak li jirrigwarda s-sustanza, iż-żewġ atti huma parti minn pakkett waħdani, bid-Deċiżjoni 

tal-Kunsill proposta tipprovdi l-att legali li jippermetti l-adeżjoni tal-Unjoni mal-Att ta' 

Ġinevra, filwaqt li r-Regolament jistipula r-regoli li trid tirrispetta l-azzjoni tal-Unjoni wara l-

adeżjoni tagħha mal-Att ta' Ġinevra.  

4. Fis-6 ta' Marzu 2018, il-Kumitat tar-Rappreżentanti Permanenti approva t-test ta' kompromess 

tal-abbozz ta' Deċiżjoni tal-Kunsill kif jinsab fid-dokument 6878/19, u qabel li jirrakkomanda 

li l-Kunsill jitlob l-approvazzjoni tal-Parlament Ewropew fuq il-bażi ta' dan it-test wara eżami 

mill-ġuristi-lingwisti tal-Kunsill kif jinsab fid-dokument 6929/19.  

KONKLUŻJONI 

5. Il-Kunsill għalhekk mistieden jiddeċiedi, bħala punt A f'waħda mil-laqgħat li jmiss tiegħu, li 

‒ jitlob l-approvazzjoni tal-Parlament Ewropew fuq il-bażi tal-abbozz ta' Deċiżjoni tal-

Kunsill dwar l-adeżjoni tal-Unjoni Ewropea mal-Att ta' Ġinevra tal-Ftehim ta' Lisbona 

dwar id-Denominazzjonijiet ta' Oriġini u l-Indikazzjonijiet Ġeografiċi kif jinsab fid-

dokument 6929/19.  

